
INASIS MISC ONLINE: Exco Kerohanian dan Sahsiah Inapan Siswa (INASIS) MISC telah menganjurkan program Sembang Warung Jodoh Bersama Pencetus 
Ummah (PU) Nasri dan Zariq Aziz sebagai moderator.



Majlis tersebut diadakan pada 21 September 2017, bermula jam 9.00 malam di hadapan Dewan Terbuka INASIS MISC. Matlamat utama penganjuran majlis ini 
adalah sebagai pendedahan kepada mahasiswa tentang batas pergaulan dan maksud jodoh menurut Islam.

Majlis dimulakan dengan celoteh daripada moderator, Zariq Aziz tentang dilema pelajar dalam aspek berpasangan di kampus. Setelah itu, ahli panel, PU Nasri 
memberi definisi jodoh menurut perspektif Islam. Dalam ceramah beliau turut diselitkan dengan petikan ayat suci al-Quran dan hadis.

“Untuk mengejar cinta Allah perlulah berilmu. Untuk mengejar akhirat juga perlulah berilmu kerana sesungguhnya ilmu itu penyuluh dan penyelamat seorang 
mukmin. Jodoh yang baik akan datang kepada orang yang baik. Yakinlah kepada Allah SWT. Insya-Allah, Allah sebaik-baik perancang.” Ujarnya.

Setelah itu, sesi soal jawab antara ahli panel bersama penonton. Antara topik yang dibahaskan ialah nikah gantung menurut Islam. Majlis diakhiri dengan doa oleh 
PU Nasri.

Pengarah program, Anisa Hasanah Ahmad mengucapkan jutaan terima kasih kepada peserta dan semua pihak yang terlibat sama ada secara langsung atau tidak 
langsung dalam menjayakan program ini.

Sekian.

